
tajriba-sinov ishlari olib borilgan hamda uning samaradorlik darajasi Styudent-Fisher 

kriteriyasidan foydalanib isbotlangan. 

Tayanch so‘zlar: aralash ta’lim, axborot-ta’lim muhiti, platform, model, motivatsiya, 

kreativ fikrlash, tajriba-sinov, Styudent-Fisher. 

Аннотация: В данной статье представлены возможности технологии 

смешанного обучения и рекомендации по ее использованию в подготовке будущих 

учителей биологии. Также была проведена экспериментальная работа по 

определению эффективности преподавания профессиональных наук при подготовке 

будущих учителей биологии с использованием технологии смешанного обучения, а 

уровень ее эффективности доказан с помощью критерия Стьюдента-Фишера. 

Ключевые слова: смешанное образование, информационно-образовательная 

среда, платформа, модель, мотивация, творческое мышление, эксперимент-тест, 

Стьюдент-Фишер. 

TECHNOLOGY IN TRAINING FUTURE BIOLOGY TEACHERS 

Abstract: This article presents the possibilities of blended learning technology and 

recommendations for its use in the training of future biology teachers. Experimental work 

was also carried out to determine the effectiveness of teaching professional sciences in the 

preparation of future biology teachers using blended learning technology, and the level of 

its effectiveness was proven using the Student-Fisher test. 

Key words: blended education, information and educational environment, platform, 

model, motivation, creative thinking, experiment-test, Student-Fisher. 

Kirish. Bugungi kunda raqamli texnologiyalarning barcha sohalarga tadbiq etish 

ko‘lami kengayishi va kompyuter qurilmalarining zamonaviylashuvi, unga mos 

dasturiy vositalarni takomillashuvi tufayli oliy ta’lim tizimiga aralash ta’lim 

texnologilarni joriy etishning shakl, usul va vositalarini takomillashtirish zarurati 

paydo bo‘lmoqda [1, 4, 5, 7, 8]. Chunki, aralash ta’lim texnologiyasi talabalarning 

motivatsiyasini oshirishga va faol pozitsiyasiga o‘tish imkonini taqdim etadi. 

Shuningdek, talabalarning yuzma-yuz va mustaqil ta’lim olishni zamonaviy 

yondashuvlarini taqdim etadi [2. 3, 6, 9]. Shuning uchun, oliy ta’lim 

muassasalarining ta’lim va tarbiya jarayoniga, xususan biologiya ta’limiga aralash 

ta’lim texnologiyasini faol joriy etish lozim. Buning uchun dastlab aralash ta’lim 

texnologiyasini joriy etishga oid olimlarning ishlarini tahlil etishni taqozo etadi. 

Adabiyotlarning tahlili. Aralash ta’limni joriy etish nazariyasi va amaliyotiga 

oid tadqiqotlar mamlakatimiz va Mustaqil Davlatlar Hamdo‘stligida A.O.Norbekov 

[1], D. M.Voronin [2], G. V.Yegorova [2], O. V.Xotulyova [2], V. V. Kravsov [3], 

Y.S.Reprinseva [4], O. P. Kolomeyets [4], S. I.Lavrentyeva [4], I. V. Yegorova [4], 

M. S.Nikitina [5], T.Y.Pletyago [6], E.A.Krilova [7], I.A.Nagayeva [8], I.A.Malinina 

[9] kabi olimlar tomonidan tadqiqot ishlarini olib borgan. Ushbu olimlarning ishlarida 

aralash ta’lim texnologiyasiga oid turlicha ta’riflar keltirilgan va imkoniyatlarini 

nazariy jihatdan isbotlab berilgan. 

Xususan, A.O.Norbekov [1], D. M.Voronin [2], G.V.Yegorova [2], O. 

V.Xotulyova [2]larning fikriga ko‘ra, aralash ta’lim texnologiyasi – bu an’anaviy va 

onlayn ta’limni birlashtirgan ta’lim texnologiyasi hamda o‘quv jarayonining 

individual parametrlarini, xususan: yo‘nalish, vaqt, joy va ta’lim oluvchini mustaqil 

ta’lim olish elementlarini o‘z ichiga oladi. 

V.V.Kravsov [3], Y.S.Reprinseva [4], O.P. Kolomeyets [4], S.I.Lavrentyeva 

[4], I.V.Yegorova [4], M.S.Nikitina [5]larning ta’kidlashicha, aralash ta’lim 

texnologiyasi – bu ta’lim tushunchasi bo‘lib, unda talaba mustaqil ravishda onlayn va 

o‘qituvchi rahbarligida ta’lim olishdir. Ushbu yondashuv materialni o‘rganish vaqti, 

joyi, tezligi va yo‘lini nazorat qilish imkonini beradi. Ularning bildirishicha, aralash 

ta’lim an’anaviy usullar va zamonaviy texnologiyalarni birlashtirish imkonini beradi. 

T.Y.Pletyago [6], E.A.Krilova [7], I.A.Nagayeva [8]larning fikriga ko‘ra, 

aralashtirilgan ta’lim – bu o‘qituvchi rahbarligidagi (yuzma-yuz) ta’limni onlayn 

ta’lim bilan uyg‘unlashtirgan yondashuv va talabalarning o‘rganish yo‘li, vaqti, joyi 

hamda tezligi ustidan nazorat qilish elementlarini, shuningdek, nazorat ostida va 

onlayn ta’limning integratsiyasini o‘z ichiga oladi.  

I.A.Malininaning bildirishicha, aralash ta’lim texnologiyasi – bu jonli 

ta’limning Internet resurslaridan foydalangan holda o‘rganish bilan uyg‘unligi, bu 

ta’lim jarayoni ishtirokchilariga jamoaviy, hamkorlikda ishlarni taxminan 30-79% 

bajarish imkonini beradi, deb hisoblaydi. Muallif aralash ta’limni masofaviy ta’lim 

turi sifatida belgilaydi, lekin uning asosiy farqi talabalar bir-birlari va o‘qituvchi bilan 

jonli muloqotga bo‘lgan ehtiyojdir [9]. 

Ushbu ta’riflardan xulosa qilib aytganda, aralash ta’lim texnologiyasi yuzma-

yuz va elektron ta’limning ijobiy xususiyatlaridan eng samarali foydalanish, 

shuningdek, asosiy kamchiliklardan qisman qochish imkonini beruvchi yondashuvdir. 

Shuning uchun kompetentli biologiya o‘qituvchilarni tayyorlashda aralash ta’lim 

texnologiyasidan foydalanish muhim masalalardan biri sanaladi. 

Tadqiqot metodologiyasi. Aralash ta’lim bugungi kunda tobora ommalashib 

borayotgan o‘qitish shakllaridan biri hisoblanadi. Ushbu shakldagi o‘qitish jarayonida 

bo‘lajak biologiya o‘qituvchilarning axborot-ta’lim muhitlaridan, ta’lim 

platformalaridan va google xizmatlaridan foydalangan holda mustaqil ta’lim oladi, 

agar tushinmaydigan savollar tug‘ilsa guruh onlayn va offlayn maslahatlashadi 

hamda professor-o‘qituvchi tomonidan yordam ko‘rsatiladi. Guruhli mashg‘ulotlar 

davomida aralash ta’limning qo‘llanilishi tufayli har bir bo‘lajak biologiya 

o‘qituvchilar o‘quv-ma’lumotlarini o‘zlashtirish borasida o‘zida ro‘y berayotgan 

ijobiy o‘zgarishlarni namoyon etgan holda muloqot ko‘nikmalarini o‘zlashtirib 

boradi, o‘tilgan o‘quv-ma’lumotlarni takrorlaydi va yangi mavzuni o‘rgani uchun 

tayyorlanadi. Aralash ta’lim ko‘p holatlarda topshiriqlarga tayanadi va asosiy, muhim 

ma’lumotlar negizida tashkil etiladi, qo‘shimcha ma’lumotlar esa bo‘lajak biologiya 

o‘qituvchilarning onlayn platformalar, axborot-ta’lim muhitlari orqali tarqatiladi. 

Bo‘lajak biologiya o‘qituvchilarning ushbu muhitlardan foydalanib mustaqil ta’lim 

olar ekan, guruhning a’zolari bilan onlayn rejimda tashkil etilayotgan muhokamada 

ishtirok etish orqali hamkorlik qiladi. Auditoriyada va onlayn rejimda tashkil 

etilayotgan mashg‘ulotlar vaqt miqdori bo‘yicha o‘zaro mos kelishi turlicha o‘zgarib 

turishi mumkin. Ta’limning turli bosqichlarida masofaviy va mustaqil ta’lim samarali 

ravishda uyg‘unlashtiriladi. Aralash ta’lim professor-o‘qituvchi rahbarligida tashkil 

etiladigan biologiya mashg‘ulotlari uchun soatlar hajmi kamaytiriladi degan faraz 

noto‘g‘ridir. Aralash ta’limning muvaffaqiyati ta’lim vositalarining to‘g‘ri tanlanishi 

bilan belgilanadi [1]. 

Umuman olganda, ko‘rib chiqilgan tadqiqotlarning natijalarini tavsiflab, 

aksariyat oliy ta’lim muassasalarida aralash ta’limni joriy etish uchun bir xil motivlar 

mavjud, degan xulosaga kelish mumkin. Bu birinchi navbatda mashg‘ulot vaqtidan 

samarali foydalanishni, shuningdek qiyosiy o‘zgaruvchanlik va moslashuvchanlikni 

ta’minlashni talab etadi [10]. 

Bo‘lajak biologiya o‘qituvchilarni tayyorlashda kasbiy fanlarda aralash ta’lim 

texnologiyasining umumiy xususiyatlaridan biri shundaki, o‘tiladigan mavzular 

qisman onlayn rejimda, qisman ta’limning boshqa usullaridan foydalangan holda 

tashkillashtiriladi. Ya’ni, turli xil o‘qitish usullari bir biri bilan uyg‘unlashtiriladi. 

Boshqacha aytganda, bo‘lajak biologiya o‘qituvchilarni tayyorlashda kasbiy fanlarda 

fanidan onlayn olgan bilimlari asosida auditoriyada olgan bilimlari bilan to‘ldiriladi 

[11]. Bunda aralash ta’limning quyidagi modellaridan foydalanish maqsadga muvofiq 

sanaladi.  

Face-to-Face Driver modeli. Ushbu model professor-o‘qituvchi biologiyaga 

oid o‘quv materialining asosiy qismini taqdim etadi va lozim bo‘lganda yordamchi 

manba sifatida onlayn mashg‘ulotlarni hamda didaktik elektron ta’lim resurslarni 

taklif etadi. Mazkur model axborot-kommunikatsiya texnologiyalari bilan 

jihozlangan auditoriyada mashg‘ulotlarni olib borishni nazarda tutadi. Bu model 

auditoriyada turli darajadagi qobilayatlarga ega bo‘lgan bo‘lajak biologiya 

o‘qituvchilari uchun samarali hisoblanadi.  

Rotation Model. Mazkur modelda auditoriyada an’anaviy kunduzgi ta’lim va 

shaxsiy rejimda mustaqil onlayn ta’lim jadvalini almashtirishda qo‘llash samarali 

hisoblanadi. Bunda talabalarni professor-o‘qituvchilari bilan yuzma-yuz keltiruvchi 

va keyin onlayn ishlashga o‘tadi.  

Flex modeli. Ushbu modelda bo‘lajak biologiya o‘qituvchilarning onlayn 

platformadan foydalanib ta’lim olishni nazarda tutadi. Bunda professor-o‘qituvchi 

lozim bo‘lganda bo‘lajak biologiya o‘qituvchilari qo‘llab-quvvatlaydi va vaqti-vaqti 

bilan kichik guruhlar yoki bitta talaba bilan ishlaydi. Mazkur model, ehtimol, 

ko‘pincha ba’zi bo‘lajak biologiya o‘qituvchilari turli sabablarga ko‘ra (tez-tez kasal 

bo‘lganlar, ishlaydigan yoshlar va boshqalar) auditoriya mashg‘ulotlarida qatnasha 

olmaydigan sharoitlarda qo‘llash samarali hisoblanadi. 

Online Lab (Onlayn laboratoriya). Mazkur model mashg‘ulotlar onlayn 

platformalar yordamida professor-o‘qituvchi nazorati ostida o‘tkaziladi. Bu quyidagi 

sharoitlarda bo‘lajak biologiya o‘qituvchilari tomonidan foydalanish uchun yaxshi 

variant: 

- moslashuvchanlikni talab qiladigan ta’lim oluchilar uchun; 

- fanni tezroq o‘zlashtirishda; 

- an’anaviy mashg‘ulotlarga qaraganda sekinroq harakat qilish kerak bo‘lgan 

ta’lim oluvchilarga. 

Self-Blend Model model. Ushbu modelda bo‘lajak biologiya o‘qituvchilari 

talab qilinadigan kurslardan qaysi birini masofaviy onlayn darslar bilan to‘ldirish 

kerakligini hal qiladi. Shuningdek, an’anaviy ta’lim sharoitida taklif qilingandan 

tashqari kurs ishlarini bajarishga imkon beradi. Bunda bo‘lajak biologiya 

o‘qituvchilari an’anaviy mashg‘ulotlarda qatnashadilar, lekin keyinchalik o‘zlarining 

muntazam o‘quv dasturlarini to‘ldirish uchun kurslarga yoziladilar. 

Online Driver Model modeli. Mazkur model bo‘lajak biologiya 

o‘qituvchilarini onlayn o‘rganishni o‘z ichiga oladi – platforma orqali va professor-

o‘qituvchi bilan masofaviy aloqa. Biroq, ixtiyoriy yoki so‘rov bo‘yicha, professor-

o‘qituvchi yoki murabbiy bilan shaxsan test darslari va uchrashuvlar qo‘shilishi 

mumkin. Bu model ta’lim muhitida shaxsga yo‘naltirilgan an’anaviy ta’lim modeliga 

mutlaqo ziddir. Bunda bo‘lajak biologiya o‘qituvchilari masofadan turib (masalan, 

uydan) ishlaydi va barcha ko‘rsatmalarini onlayn platformalar orqali oladi. Odatda, 

agar tushuntirish kerak bo‘lsa, kurs o‘qituvchisi bilan bog‘lanish va onlayn xabar 

almashish bilan shug‘ullanish mumkin.  

Tahlil va natijalar. Bo‘lajak biologiya fani o‘qituvchilarini tayyorlashda aralash 

ta’lim texnologiyasini samaradorlik darajasini aniqlashga oid tajriba-sinov ishlari olib 

borildi. Tajriba-sinov ishlari Navoiy davlat pedagogika institutining biologiya ta’lim 

yo‘nalishi talabalari jalb etilib, ular tajriba va nazorat guruhlariga ajratildi. Tajriba va 

nazorat guruhlari uchun jami 112 nafar talabalar jalb etildi. Tajriba guruhiga 

ajratilgan bo‘lajak biologiya o‘qituvchilrini tayyorlab kelinayotgan kasbiy fanlardan 

mashg‘ulotlar aralash ta’lim texnologiyasidan foydalanib olib borildi. Nazorat 

guruhiga esa ushbu imkoniyat berilmadi. Ushbu tajriba-sinovga jalb etilgan 

talabalarning natijalari tahlil etilib, ishonchliligini tekshirish maqsadida Styudent-

Fisher kriteriyasi asosida matematik-statistik tahlili qilindi. Mazkur kriteriyadan 

foydalanishda tanlanmalar uchun mos o‘rta qiymatlar 



4

1

1

i

ii Xn
n

X , tarqoqlik 

koeffitsiyentlarini 
 




4

1

2

1

)(

i

ii
n

n

Xxn
D , o‘zlashtirish ko‘rsatkichlarini aniqlashda esa А 

%  formulalardan foydalanildi. Hisoblash natijasiga ko‘ra, 

tajriba guruhining o‘rtacha o‘zlashtirish ko‘rsatkichi nazorat guruhiga nisbatan yuqori 

ekanligi, ya’ni 9,2 % ga oshganligi ma’lum bo‘ldi. 

Xulosa va takliflar. Shunday qilib, bo‘lajak biologiya o‘qituvchilarni 

tayyorlashda aralash ta’lim texnologiyasidan foydalanish maqsadga muvofiq 

sanaladi. Ushbu texnologiya yordamida bo‘lajak biologiya o‘qituvchilarning kasbiy 

fanlarga oid motivatiyasini oshirishga, kreativ fikrlashini rivojlantirishga va raqamli 

texnologiyalarga oid malakaini oshirishga hamda mustaqil ta’limni samarali tashkil 

etishga erishiladi. 

